
GOUVÈNÈ CUOMO ANONSE NOUVO MAGAZEN TASTE NY AP OUVÈ NAN ZÓN 

SÈVIS YO NAN ETA 
 

Nouvo magazen sou Thruway a ak I-81 ap ranfòse objektif Gouvènè a pou elaji 
inisyativ Taste NY epi triple lavant brit founisè kp patisipe yo 

 
Sitwèb Taste NY relanse avèk kontni ki ajou ak fonksyon rechèch fasil 

 
Gouvènè Andrew M. Cuomo jodia te anonse ouvèti nouvo magazen Taste NY nan zòn 
sèvis Pattersonville ak Sloatsburg sou otwout Eta New York, ak nan Sant Touris ak 
Vwayaj Broome Gateway sou Wout entè-eta 81. Sa yo make yon gwo etap nan 
direksyon objektif Gouvènè Cuomo te fikse pou triple lavant brit vandè kap patisipe yo 
nan Taste NY ak agrandi efò Eta pou ankouraje pwodiktè agrikòl New York yo. Nan 
2014, total lavant brit nan pwodui NY yo soti nan evènman Taste NY ak magazen kap 
monte yo a apeprè $1.5 milyon dola. Wap jwenn foto magazen Sloatsburg la, magazen 
Pattersonville la, ak magazen Konte Broome la ak la.  
 
“Nou te di anplizyè fwa ke New York pwodui kèk nan pi bon pwodui alimantè ak bwason 
nan mond lan, epi mennen Taste NY to nan zòn sèvis yo nan eta se jis yon lòt fason 
pou pwopaje mesaj la,” Gouvènè Cuomo te deklare. “Chak ane, zòn repo yo sou 
Thruway a ansanm avèk gwo otowout yo te frekante pa plizyè milyon vizitè, tout moun 
ki gen opòtinite kounye a pou dekouvri gwo manje ak bwason ki fèt isit la nan Empire 
State.” 
 
Magazen Pattersonville ki lokalize nan direksyon lwès I-90 ant sòti 26 
(Schenectady/Rotterdam West) ak sòti 27 (Amsterdam – Wout 30). Se youn nan zòn 
sèvis ki pi frekante nan lwès Albany e li resevwa plis pase 1.3 milyon vizitè pa ane. 
Pwodui Taste NY nan magazen yo pral fè wotasyon sou yon baz sezonye e li pral gen 
ladan yogout, fwomaj, siwo erab ansanm avèk lòt pwodui ki fèt lokalman. Lis founisè yo 
gen ladan:  

• Chocolate Pizza Company – Marcellus (Konte Onondaga) 
• Joe’s Jerky – Sherrill (Konte Oneida) 
• McCadam Cheese – Chateaugay (Konte Franklin) 
• Merle Maple Farm – Attica (Konte Wyoming) 
• Nelson Farms– Cazenovia (Konte Madison) 

• Red Jacket Orchards – Geneva (Konte Ontario) 
• The Rob Salamida Co., Inc. – Johnson City (Konte Broome)  
• Ronnybrook Farms – Ancramdale, (Konte Columbia)  
• Wagner Vineyard (grape juice) – Lodi (Konte Seneca) 
• Yancey’s Fancy – Corfu (Konte Genesee) 

 
Magazen Sloatsburg la lokalize nan direksyon nò I-87 sòti 15A (Sloatsburg – Suffern 
NY Wout 17 Nò – NY Wout 59) ak sòti 16 (Harriman – NY Wout 17 ak US Wout 6). Li 
pral ouvè 24 èdtan pa jou e founisè yo pral gen ladan: 

• Chocolate Pizza Company-Marcellus  
• Dominick's Spaghetti Sauce (kapab lai yon semèn apre ouvèti a) – Albany  
• Perry's Ice Cream – Akron  
• Ronnybrook Farms – Ancramdale – Lèt & Yogout bivab 
• The Rob Salamida Co., Inc. – Johnson City – Sòs ak marinad 
• Red Jacket Orchards – Geneva – ji prese 
• Yancey’s Fancy – Corfu –  
• Merle Maple Farm – Attica – Pwodui Erab Asòti 
• Nelson Farms– Cazenovia  
• McAdam Cheese – Chateaugay  
• Wagner Vineyard – Lodi -Wagner Grape Juice 750ml 
• Joe’s Jerky – Sherrill  

 
Anplis, magazen Taste NY nan zòn repo Broome Gateway, lokalize nan direksyon nò 
sou I-81 ant limit eta Pennsylvania ak sòti 1 nan Konte Broome, te ouvè pòt li nan 
wikenn konje 4 jiyè a.  
 
Cooperative Extension Konte Broome jere Mache a, e li entegre nan sant touris ak 
vwayaj ki egziste deja pa Chanm Komès Konte Broome. Depatman Transpòtasyon Eta 
New York te renove yon espas 1,200 pye kare anndan zòn sèvis la pou akomode zòn 
ekspozisyon pou pwodui ak enfòmasyon sou I Love NY ak Taste NY. Avèk plis pase 50 
founisè nan lokasyon sa a, 13 ladan yo baze nan zòn greater Binghamton, enkli: 
Chroma Bakery, Hungry Hounds Beerscuits, Little Venice, ak Dutch Hill Creamery. 
 
Magazen Broome Gateway Taste NY la inik, avèk yon enstalasyon ki pèmèt vwayajè yo 
peye poukont yo. Anplwaye pral disponib pou bay enfòmasyon sou pwodui Taste NY 
yo, ak enfòmasyon sou touris ak agro-touris pral disponib sou yon pano elektwonik. Yo 
estime ke pandan mwa ete yo, zòn sèvis la pral anrejistre apeprè 1,400 a 1,600 vizitè 
chak jou.  
 
Direktè Egzekitif New York State Thruway Authority Robert L. Megna te deklare, “ 
Thruway Authority ak operatè yo nan zòn sèvis nou an pataje angajman Gouvènè 
Cuomo pou montre pwodui ki pi rafine ki te fèt nan Eta New York epi fè yo mete yo 
disponib pou vwayajè yo. Nou kontan pou nou fè patenarya avèk Depatman Agrikilti ak 
Mache, mache agrikiltè Taste NY nou an ak magazen Taste NY yo pou entwodui 
vwayajè Thruway yo a gou gwo eta nou an.”  

Komisyonè Agrikilti Eta Richard A. Ball te deklare, “Gouvènè a te fikse objektif pou 
Taste NY triple lavant founisè li yo e nou kontan pou n fè patenarya avèk Thruway 
Authority pou demare magazen adisyonèl Taste NY an sipò a pwojè sa a. Lè yo ofri yon 
eksperyans Taste NY nan twa nouvo zòn sèvis ki frekante yo, nap ogmante 
ekspozisyon pwodiktè lokal nou yo ansanm avèk pwodui delisye yo epi envite rezidan 
ansanm avèk vwayajè yo kap vwayaje sou Thruway ak sou wout entè-eta nou an pou 
achte pwodui New York.” 
 
Komisyonè Depatman Transpòtasyon Eta Matthew Driscoll te deklare, “Akoz lidèchip 
Gouvènè Cuomo, Depatman Transpòtasyon Eta New York te fè patenarya yon fwa 
ankò avèk ajans sè nou yo ansanm avèk otorite lokal yo pou devlope yon nouvo 
magazen Taste NY, fè zòn repo Broome Gateway a vin pi atiran ankò pou vizitè yo ki 
enterese nan Eta New York ansanm avèk pwodui rafine li yo.” 
 
Vis Prezidan Operayson pou HMSHost, Richard Kinley, ki jere magazen Taste NY nan 
Pattersonville ak Sloatsburg te deklare, “Nou kontan epi fyè pou nou fè patenarya avèk 
Thruway Authority ak Depatman Agrikilti ak Mache sou nouvo magazen Taste NY sa yo 
nan zòn sèvis Pattersonville ak Sloatsburg nou an sou Thruway Eta New York, ak pou 
bay vwayajè yo yon eksperyans reyèl sou New York pandan yap pase. Vwayajè yo pral 
anmezi pou jwenn anpil pwodui lokal New York ki soti nan fèm yo, vèje, jaden rezen 
ansanm avèk lòt biznis yo la yonsèl kote nan Taste NY.” 
 
Kaitlyn Sirna, Manadjè Taste NY Agrikilti ak Mache, te deklare, “Taste NY se yon 
opòtinite inik pou founisè nou yo paske se pa sèlman yon pwen lavant. Vann pwodui ou 
yo nan Taste NY se yon piblisite ak mak opòtinite pou chak biznis. Anplwaye nou yo 
gen konesans sou pwodui yap vann nan, pwosedi yo e pi enpòtan ankò istwa pwodiktè 
a. Edikasyon pou achte lokal, epi konnen ke agrikiltè w la te pwouve ke sa te anrichisan 
pou alafwa Taste NY kòm nap devlope relasyon nou avèk founisè yo, ansanm avèk 
kliyan yo kap achte nan magazen la.” 
 
Victoria Giarratano, Direktè Egzekitif Cornell Cooperative Extension, te deklare, “Konte 
Broome Cornell Cooperative Extension Konte Broome, onore pou l fè pati nan 
patenarya Taste NY. Opòtinite sa a pral ranfòse misyon nou pou ede pratik agrikilti 
ogmante pwodiksyon, pote pwodui epi pwodui yo nan mache, epi sèvi kòm yon 
enkibatè pou biznis yo. Inisyativ Taste NY tankou yon motè ekonomik pou Konte 
Broome ak Eta New York. Nou isit la nan Taste NY pou konekte anpil vwayajè, rezidan 
ak touris avèk pwodiktè yo pèsonèlman, nan fèm yo ak lòt kote yo vann andetay nan 
zòn lan. Enpak ekonomik Taste NY pa rete nan magazen an nan Sant Gateway, men 
lap kontinye kòm kliyan yo ap chèche pwodiktè sa yo toupatou nan eta pou sipòte yo 
lokalman—kèlkeswa kote yo ye a.” 
 
Thruway Authority egalman ap elaji sa li ofri aktyèlman nan Taste NY nan 15 zòn sèvis 
li yo, bay plis opòtinite pou achte sa ki pi bon nan pwodui ki fèt lokalman nan Eta New 
York. Anons lan kowenside avèk re-lansman yon sitwèb renove Taste NY—
www.taste.ny.gov—ki prezante kontni senplifye, enkli enfòmasyon aksesib fasil nan 

magazen Taste NY yo nan eta. 
 
Re-Lansman Sitwèb Taste NY 
 
Sitwèb Taste NY te redesine pou l ka pi aksesib e li bay fonksyon rechèch ki ajou. 
Telespektatè yo ka chèche kounye a magazen yo pa konte oswa pa pwodui yo vann. 
Nouvo sit la prezante pwodui lokal ak bzinis yo nan seksyon “Prezantasyon Mansyèl” e 
li gen yon lis aktivite ki pral fèt nan Taste NY. Sit la antyèman fonksyonèl, sa vle di li 
adapte ak fasil pou itilize sou pratikman nenpòt aparèy. Yo pral ajoute karakteristik 
adisyonèl nan mwa kap vini yo.  
 
Gouvènè Cuomo te lanse Taste NY nan 2013 pou ankouraje endistri manje ak bwason 
New York. Depatman Agrikilti ak Mache sipèvize l e li te kreye opòtinite pou pwodiktè 
lokal yo montre pwodui yo nan gwo aktivite piblik tankou Festival Diven & Manje New 
York, Espektak Manje sofistike Ete ak Gwo Fwa Eta New York. Apeprè 1,100 konpayi 
lokal te patisipe nan opòtinite sa yo, plis relye pwodui yo ak mache manje ak bwason 
eta kap grandi a konsomatè yo toupatou nan mond lan. 
 
Anplis de magazen Taste NY yo nan Pattersonville, Sloatsburg ak zòn sèvis Broome 
Gateway, magazen ki egziste deja yo lokalize nan Sant Konvansyon Jacob K. Javits; 
Ayewopò JFK, LaGuardia ak MacArthur; Grand Central Terminal; Mache Taste NY nan 
Todd Hill, ki lokalize sou Taconic State Parkway; ansanm avèk Mache Taste NY, ap 
ouvè pandan tout 12 jou yo nan Gwo Fwa Eta New York. Nan 2014, total lavant brit nan 
pwodui NY yo soti nan evènman Taste NY ak magazen kap monte yo a apeprè $1.5 
milyon dola.  
 
Pou jwenn plis enfòmasyon sou Taste NY, ale nan sitwèb www.taste.ny.gov. 
Konekte avèk Taste NY atravè Facebook, Twitter, Instagram ak Pinterest. 

